ਮੂਹਰਲਾ ਸਫ਼ਾ
ਏਕੀਕ੍ਰਿਤ ਦੇਖਭਾਲ ਰਣਨੀਤੀ 2023 – 27 
ਹਰ ਕੋਈ ਆਪਣੀ ਸਭ ਤੋਂ ਵਧੀਆ ਸੰਭਵ ਸਿਹਤ ਅਤੇ ਤੰਦਰੁਸਤੀ ਦਾ ਮਜ਼ਾ ਲਵੇਗਾ

ਸਫ਼ਾ 2:
ਪਿਛੋਕੜ 
ਸਾਡਾ ਏਕੀਕ੍ਰਿਤ ਦੇਖਭਾਲ  ਸਿਸਟਮ ਸਥਾਨਕ ਸਿਹਤ ਅਤੇ ਦੇਖਭਾਲ ਸੰਸਥਾਵਾਂ ਨੂੰ ਇਕੱਠੇ ਲਿਆਉਂਦਾ ਹੈ ਜਿਸ ਵਿੱਚ ਸ਼ਾਮਲ ਕੀਤੀਆਂ ਸੇਵਾਵਾਂ ਪ੍ਰਦਾਨ ਕਰਨ ਅਤੇ ਸ਼ਹਿਰ ਅਤੇ ਕਾਉਂਟੀ ਵਿੱਚ ਰਹਿੰਦੇ ਅਤੇ ਕੰਮ ਕਰਨ ਵਾਲੇ ਸਾਰੇ ਲੋਕਾਂ ਦੇ ਜੀਵਨ ਵਿੱਚ ਸੁਧਾਰ ਕਰਨ 'ਤੇ ਨਵੇਂ ਸਿਰੇ ਤੋਂ ਧਿਆਨ ਦਿੱਤਾ ਜਾਂਦਾ ਹੈ।
ਇਹ ਰਣਨੀਤੀ 2027 ਤੱਕ ਦੀ ਮਿਆਦ ਨੂੰ ਕਵਰ ਕਰਦੀ ਹੈ। ਇਹ ਸਥਾਨਕ ਲੋਕਾਂ ਅਤੇ ਭਾਈਚਾਰਿਆਂ ਅਤੇ ਮੁੱਖ ਹਿੱਸੇਦਾਰਾਂ ਨਾਲ ਵਿਆਪਕ ਸ਼ਮੂਲੀਅਤ ਦੇ ਬਾਅਦ ਵਿਕਸਤ ਕੀਤਾ ਗਿਆ ਹੈ ਅਤੇ ਮੌਜੂਦਾ ਕੰਮ, ਜਿਵੇਂ ਕਿ ਦੋ ਸਥਾਨਕ ਸੰਯੁਕਤ ਸਿਹਤ ਅਤੇ ਤੰਦਰੁਸਤੀ ਦੀਆਂ ਰਣਨੀਤੀਆਂ 'ਤੇ ਨਿਰਮਾਣ ਕਰਦਾ ਹੈ।
ਰਣਨੀਤੀ ਤਿੰਨ ਮਾਰਗ ਦਰਸ਼ਕ ਸਿਧਾਂਤਾਂ 'ਤੇ ਅਧਾਰਤ ਹੈ। 
ਸਿਧਾਂਤ 1: ਰੋਕਥਾਮ ਇਲਾਜ ਨਾਲੋਂ ਬਿਹਤਰ ਹੈ
ਰੋਕਥਾਮ 'ਤੇ ਧਿਆਨ ਕੇਂਦਰਿਤ ਕਰਨ ਦੁਆਰਾ, ਅਸੀਂ ਇਹ ਯਕੀਨੀ ਬਣਾ ਸਕਦੇ ਹਾਂ ਕਿ ਅਸੀਂ ਸਾਡੇ ਸੀਮਤ ਸਰੋਤਾਂ ਦੀ ਵਰਤੋਂ ਸਭ ਤੋਂ ਵੱਧ ਸੁਯੋਗਤਾ ਨਾਲ ਕਰਦੇ ਹਾਂ ਅਤੇ ਲੋਕਾਂ ਦੀ ਸਿਹਤ ਅਤੇ ਤੰਦਰੁਸਤੀ ਵਿੱਚ ਸੁਧਾਰ ਕਰਦੇ ਹਾਂ। ਇਸਦਾ ਮਤਲਬ ਇਹ ਹੋ ਸਕਦਾ ਹੈ ਕਿ ਲੋਕਾਂ ਨੂੰ ਘੱਟ ਇਲਾਜ ਦੀ ਲੋੜ ਹੁੰਦੀ ਹੈ, ਅਸੀਂ ਵਧੇਰੇ ਗੰਭੀਰ ਬਿਮਾਰੀ ਦੀ ਰੋਕਥਾਮ ਕਰ ਸਕਦੇ ਹਾਂ ਅਤੇ ਬਿਮਾਰੀਆਂ ਦੇ ਬਦਤਰ ਹੋਣ ਨੂੰ ਰੋਕ ਸਕਦੇ ਹਾਂ। 
ਸਿਧਾਂਤ 2: ਹਰੇਕ ਚੀਜ਼ ਵਿੱਚ ਨਿਰਪੱਖਤਾ
ਨਿਰਪੱਖਤਾ ਦਾ ਸਿਧਾਂਤ ਇਹ ਮੰਨਦਾ ਹੈ ਕਿ ਸਾਰੇ ਲੋਕਾਂ ਦੀ ਸਿਹਤ ਅਤੇ ਸੰਭਾਲ ਤੱਕ ਪਹੁੰਚ, ਤਜ਼ਰਬੇ ਜਾਂ ਤੱਥਾਂ ਦੇ ਸਿੱਟੇ ਵਜੋਂ ਬਰਾਬਰ ਨਹੀਂ ਹੁੰਦੇ। ਇਹ ਰਣਨੀਤੀ ਇਹ ਤੈਅ ਕਰਦੀ ਹੈ ਕਿ ਕੁਝ ਕੁ ਲੋਕਾਂ ਅਤੇ ਭਾਈਚਾਰਿਆਂ ਵਾਸਤੇ ਹੋਰਨਾਂ ਵਰਗੇ ਹੀ ਸਿੱਟਿਆਂ ਨੂੰ ਹਾਸਲ ਕਰਨ ਲਈ ਵਧੇਰੇ ਸਹਾਇਤਾ ਅਤੇ ਸਰੋਤਾਂ ਦੀ ਲੋੜ ਪੈ ਸਕਦੀ ਹੈ। 
ਸਿਧਾਂਤ 3: ਮੂਲ ਰੂਪ ਵਿੱਚ ਏਕੀਕਰਨ 
ਸਥਾਨਕ ਲੋਕਾਂ ਨੇ ਸਾਨੂੰ ਦੱਸਿਆ ਹੈ ਕਿ ਉਹ ਸ਼ਾਮਲ ਹੋਣਾ ਚਾਹੁੰਦੇ ਹਨ ਅਤੇ ਸਹਿਜ ਸੇਵਾਵਾਂ ਚਾਹੁੰਦੇ ਹਨ। ਸਾਰੇ ਕਰਮਚਾਰੀਆਂ ਅਤੇ ਟੀਮਾਂ ਵਿਚਕਾਰ ਸਹਿਯੋਗ ਨੂੰ ਕੰਮ ਕਰਨ ਦਾ ਆਮ ਤਰੀਕਾ ਬਣਾ ਕੇ, ਅਤੇ ਸਾਡੇ ਸਰੋਤ ਅਤੇ ਚਤੁਰਾਈ ਦੀ ਵਰਤੋਂ ਕਰਕੇ, ਅਸੀਂ 'ਪੂਰੇ ਵਿਅਕਤੀ' ਦਾ ਇਲਾਜ ਕਰਦੇ ਹੋਏ, ਸੇਵਾਵਾਂ ਨੂੰ ਹੋਰ ਏਕੀਕ੍ਰਿਤ ਬਣਾਉਣ ਲਈ ਮੁੜ ਆਕਾਰ ਦੇ ਸਕਦੇ ਹਾਂ। 

ਸਫ਼ਾ 3:
ਰਣਨੀਤਕ ਟੀਚੇ 
ਏਥੇ ਸਾਡੇ ਚਾਰ ਟੀਚੇ ਅਤੇ ਕੁਝ ਉਦਾਹਰਨਾਂ ਦਿੱਤੀਆਂ ਜਾ ਰਹੀਆਂ ਹਨ ਕਿ ਅਸੀਂ ਉਹਨਾਂ ਦੀ ਦਿਸ਼ਾ ਵਿੱਚ ਕਿਵੇਂ ਕੰਮ ਕਰ ਰਹੇ ਹਾਂ:

ਉਦੇਸ਼ ਇੱਕ: ਜਨਸੰਖਿਆ ਸਿਹਤ ਅਤੇ ਸਿਹਤ-ਸੰਭਾਲ ਵਿੱਚ ਨਤੀਜਿਆਂ ਵਿੱਚ ਸੁਧਾਰ ਕਰਨਾ
ਅਸੀਂ ਬੱਚਿਆਂ ਅਤੇ ਜਵਾਨ ਲੋਕਾਂ ਨੂੰ ਜੀਵਨ ਵਿੱਚ ਸਭ ਤੋਂ ਵਧੀਆ ਸ਼ੁਰੂਆਤ ਕਰਨ ਵਿੱਚ ਸਹਾਇਤਾ ਕਰਾਂਗੇ ਅਤੇ ਇਹ ਯਕੀਨੀ ਬਣਾਉਣ ਲਈ ਵੀ ਕੰਮ ਕਰਾਂਗੇ ਕਿ ਗੁੱਝੀਆਂ ਅਵਸਥਾਵਾਂ ਵਾਲੇ ਕਮਜ਼ੋਰ ਬਜ਼ੁਰਗ ਲੋਕ ਆਪਣੀ ਸੁਤੰਤਰਤਾ ਅਤੇ ਸਿਹਤ ਨੂੰ ਬਣਾਈ ਰੱਖਣ।  ਅਸੀਂ ਹਰ ਗੱਲਬਾਤ ਵਿੱਚ ਵਧੀਆ ਸਿਹਤ ਨੂੰ ਸ਼ਾਮਲ ਕਰਨ ਲਈ ਸਮੁੱਚੀ ਸਿਹਤ ਅਤੇ ਸੰਭਾਲ ਪ੍ਰਣਾਲੀ ਵਿੱਚ ਇਕੱਠਿਆਂ ਕੰਮ ਕਰਨ ਦੇ ਲਾਭਾਂ ਨੂੰ ਵੀ ਵੱਧ ਤੋਂ ਵੱਧ ਕਰਾਂਗੇ 

ਕੇਸ ਅਧਿਐਨ:
ਪਰਿਵਾਰਕ ਸਲਾਹਕਾਰ ਬੱਚੇ ਦੇ ਵਿਕਾਸ ਦੇ ਮੁੱਖ ਨਤੀਜਿਆਂ ਬਾਰੇ ਸਲਾਹ ਅਤੇ ਮਾਰਗਦਰਸ਼ਨ ਸਾਂਝੇ ਕਰਨ ਲਈ ਨੌਟਿੰਘਮ ਦੇ ਚਾਰ ਖੇਤਰਾਂ ਵਿੱਚ ਪਰਿਵਾਰਾਂ ਲਈ ਘਰ ਮੁਲਾਕਾਤ  ਸੇਵਾ ਪ੍ਰਦਾਨ ਕਰ ਰਹੇ ਹਨ।
ਸਮਾਲ ਸਟੈਪਸ ਬਿੱਗ ਚੇਂਜਸ ਨੇ ਇਹਨਾਂ ਸਥਾਨਕ ਭਾਈਚਾਰਿਆਂ ਤੋਂ ਪਰਿਵਾਰਕ ਸਲਾਹਕਾਰਾਂ ਨੂੰ ਭਰਤੀ ਕੀਤਾ ਹੈ ਜਿੰਨ੍ਹਾਂ ਨੇ ਮਾਪਾਗਿਰੀ ਦੇ ਤਜ਼ਰਬੇ ਨੂੰ ਹੰਢਾਇਆ ਹੈ। ਪਰਿਵਾਰਕ ਸਲਾਹਕਾਰ ਉਹਨਾਂ ਪਰਿਵਾਰਾਂ ਨਾਲ ਵਿਸ਼ਵਾਸ਼ਯੋਗ ਰਿਸ਼ਤੇ ਬਣਾਉਣ ਵਿੱਚ ਮਦਦ ਕਰਦੇ ਹਨ ਜਿੰਨ੍ਹਾਂ ਦਾ ਉਹ ਸਮਰਥਨ ਕਰਦੇ ਹਨ।
ਪਰਿਵਾਰਕ ਸਲਾਹਕਾਰ ਛਾਤੀਆਂ ਦਾ ਦੁੱਧ ਪਿਲਾਉਣ, ਦੁੱਧ ਬੰਦ ਕਰਨ, ਦੰਦੀਆਂ ਕੱਢਣ, ਸੌਣ ਅਤੇ ਖੇਡਣ ਵਰਗੇ ਵਿਸ਼ਿਆਂ 'ਤੇ ਸਲਾਹ ਅਤੇ ਸਹਾਇਤਾ ਦੇ ਸਕਦੇ ਹਨ। 
"ਮੇਰਾ ਬੇਟਾ ਸਾਡੇ ਪਰਿਵਾਰਕ ਮੈਂਟਰ ਨੂੰ ਬਹੁਤ ਪਿਆਰ ਕਰਦਾ ਹੈ। ਮੇਰੇ ਬੇਟੇ ਦਾ ਸਮੁੱਚਾ ਵਿਕਾਸ ਹੈਰਾਨੀਜਨਕ ਹੈ ਅਤੇ ਇਹ ਉਸਦੇ ਸਮਰਥਨ ਕਰਕੇ ਹੈ। ਉਹ ਨਾ ਸਿਰਫ਼ ਇੱਕ ਫੈਮਿਲੀ ਮੈਂਟਰ ਸੀ, ਸਗੋਂ ਇੱਕ ਦੋਸਤ ਵੀ ਸੀ, ਅਤੇ ਬਹੁਤ ਹੀ ਸ਼ਾਨਦਾਰ ਸੁਣਨ ਵਾਲੀ ਸੀ। ਉਸ ਦੀਆਂ ਮੁਲਾਕਾਤਾਂ ਮੇਰੇ ਲਈ ਬਹੁਤ ਹੀ ਲਾਭਦਾਇਕ ਸਨ। ਮੈਂ ਉਸ ਦਾ ਏਨਾ ਧੰਨਵਾਦ ਨਹੀਂ ਕਰ ਸਕਦਾ ਕਿ ਉਸ ਨੇ ਮੇਰੀ ਗੱਲ ਸੁਣੀ ਅਤੇ ਮੇਰੇ ਨਾਲ ਗੱਲ ਕੀਤੀ।" ਰਵਨੀਤਾ, ਬੁਲਵੈੱਲ।

ਸਫ਼ਾ 4:
ਉਦੇਸ਼ ਦੋ: ਨਤੀਜਿਆਂ, ਤਜ਼ਰਬਿਆਂ ਅਤੇ ਪਹੁੰਚ ਵਿੱਚ ਨਾ-ਬਰਾਬਰੀਆਂ ਨਾਲ ਨਿਪਟਣਾ
ਅਸੀਂ ਆਪਣੀਆਂ ਕੋਸ਼ਿਸ਼ਾਂ ਨੂੰ ਸਾਡੀ ਆਬਾਦੀ ਦੇ 20% 'ਤੇ ਧਿਆਨ ਕੇਂਦਰਿਤ ਕਰਾਂਗੇ ਜਿੰਨ੍ਹਾਂ ਨੂੰ ਉਹਨਾਂ ਦੀ ਆਮਦਨ ਜਾਂ ਹੋਰ ਹਾਲਾਤਾਂ ਕਰਕੇ ਸਾਡੀ ਸਹਾਇਤਾ ਦੀ ਸਭ ਤੋਂ ਵੱਧ ਲੋੜ ਹੈ ਜਿਸਦਾ ਮਤਲਬ ਇਹ ਹੈ ਕਿ ਉਹ ਸਮਾਜ ਵਿੱਚ ਵਾਂਝੇ ਹਨ।  ਅਸੀਂ ਅਜਿਹੇ ਮੁੱਦਿਆਂ ਨਾਲ ਸਬੰਧਿਤ ਰੋਕਥਾਮ ਸਰਗਰਮੀਆਂ ਵਿੱਚ ਵੀ ਨਿਵੇਸ਼ ਕਰਾਂਗੇ ਜਿਵੇਂ ਕਿ: ਸਿਗਰਟ ਪੀਣਾ, ਸ਼ਰਾਬ ਦੀ ਦੁਰਵਰਤੋਂ, ਹੱਦੋਂ ਵੱਧ ਭਾਰ ਹੋਣਾ ਅਤੇ ਹੋਰ। 

ਕੇਸ ਅਧਿਐਨ:
ਇੱਕ ਆਊਟਰੀਚ ਨਰਸਿੰਗ ਟੀਮ ਘਰ ਵਿੱਚ ਰਹਿਣ ਵਾਲੇ ਮਰੀਜ਼ਾਂ ਨੂੰ ਉਹੀ ਮੁੱਢਲੀ ਸੰਭਾਲ ਸੇਵਾਵਾਂ ਪ੍ਰਾਪਤ ਕਰਨ ਵਿੱਚ ਸਹਾਇਤਾ ਕਰ ਰਹੀ ਹੈ ਜੋ ਹਰ ਕਿਸੇ ਨੂੰ ਮਿਲਦੀਆਂ ਹਨ। ਇਹ ਟੀਮ ਵਿੰਨਣਸ਼ੀਲ ਲੋਕਾਂ ਵਾਸਤੇ ਸੰਪੂਰਨ ਸਹਾਇਤਾ ਦੀ ਪੇਸ਼ਕਸ਼ ਕਰਦੀ ਹੈ, ਜਿਸ ਵਿੱਚ ਸਿਹਤ ਅਤੇ ਤੰਦਰੁਸਤੀ ਵਿੱਚ ਸਹਾਇਤਾ, ਲੰਬੀ ਮਿਆਦ ਦੀਆਂ ਬਿਮਾਰੀਆਂ ਦੀਆਂ ਸਮੀਖਿਆਵਾਂ, ਟੀਕੇ ਅਤੇ ਦਵਾਈ ਨਾਲ ਸਬੰਧਿਤ ਸਿੱਖਿਆ ਸ਼ਾਮਲ ਹਨ। 
ਟ੍ਰੇਨੀ ਨਰਸ ਐਸੋਸੀਏਟ ਪੈਮ ਟੌਪਲੀ ਨੇ ਕਿਹਾ: "ਮੈਂ ਇੱਕ ਔਰਤ ਦੀ ਮਦਦ ਕੀਤੀ ਜਿਸ ਨੇ ਹੁਣੇ-ਹੁਣੇ ਆਪਣੇ ਪਤੀ ਨੂੰ ਗੁਆ ਦਿੱਤਾ ਸੀ ਅਤੇ ਸਹਾਇਤਾ ਲਈ ਨੇੜੇ-ਤੇੜੇ ਕੋਈ ਰਿਸ਼ਤੇਦਾਰ ਨਹੀਂ ਸੀ। ਉਹ ਬਲਾਈਂਡਾਂ ਨੂੰ ਬੰਦ ਕਰਕੇ ਅਤੇ ਉਦਾਸੀਨ ਮਹਿਸੂਸ ਕਰਦੇ ਹੋਏ ਘਰ ਵਿੱਚ ਬੰਦ ਹੋ ਗਈ  ਸੀ। ਮੈਂ ਮਾਤਮ ਬਾਰੇ ਸਲਾਹ-ਮਸ਼ਵਰੇ ਵਾਸਤੇ ਸਿਫਾਰਸ਼ਾਂ ਕੀਤੀਆਂ ਅਤੇ ਬਾਅਦ ਵਿੱਚ ਉਸਨੇ ਕਿਹਾ ਕਿ ਉਸਨੇ ਮਹਿਸੂਸ ਕੀਤਾ ਕਿ ਹੁਣ ਉਮੀਦ ਸੀ। ਮੈਂ ਜਲਦੀ ਹੀ ਵਾਪਸ ਜਾਵਾਂਗਾ ਅਤੇ ਤੰਦਰੁਸਤੀ ਦੀ ਜਾਂਚ ਕਰਨ ਲਈ ਉਸਨੂੰ ਮਿਲਣ ਜਾਵਾਂਗਾ।"
 ਜੇਨ ਸਟਰੀਟਸ ਕਮਿਊਨਿਟੀ ਪ੍ਰੈਕਟਿਸ ਨਰਸ, ਨੇ ਕਿਹਾ: "ਸਭ ਤੋਂ ਵੱਡੀ ਗੱਲ ਸਮਾਜਿਕ ਅਤੇ ਵਿਦਿਅਕ ਪਹਿਲੂ ਹੈ। ਆਹਮਣੇ-ਸਾਹਮਣੇ ਸੰਪਰਕ ਹੋਣਾ ਮਹੱਤਵਪੂਰਨ ਹੈ ਕਿਉਂਕਿ ਅਸੀਂ ਉਹਨਾਂ ਚੀਜ਼ਾਂ ਨੂੰ ਲਭਦੇ ਹਾਂ ਜੋ ਅਸੀਂ ਕੇਵਲ ਫ਼ੋਨ 'ਤੇ ਨਹੀਂ ਕਰ ਸਕਦੇ ਸੀ। ਅਸੀਂ ਨਰਸਿੰਗ ਸੇਵਾਵਾਂ ਦੀ ਸਮੁੱਚੀ ਲੜੀ ਪ੍ਰਦਾਨ ਕਰਾ ਸਕਦੇ ਹਾਂ ਜੋ ਘਰ ਵਿੱਚ ਰਹਿਣਣ ਵਾਲੇ ਮਰੀਜ਼ਾਂ ਨੂੰ ਪ੍ਰਾਪਤ ਹੋਣਗੀਆਂ ਜੇਕਰ ਉਹ ਆਪਣੀ ਜੀ.ਪੀ. ਪ੍ਰੈਕਟਿਸ ਵਾਸਤੇ ਹਾਜ਼ਰੀ ਭਰ ਸਕਦੇ ਹਨ, ਇਹ ਯਕੀਨੀ ਬਣਾਉਂਦੇ ਹੋਏ ਕਿ ਉਹਨਾਂ ਨੂੰ ਕੋਈ ਨੁਕਸਾਨ ਨਾ ਹੋਵੇ ਕਿਉਂਕਿ ਉਹ ਪ੍ਰੈਕਟਿਸ ਤੱਕ ਨਹੀਂ ਪਹੁੰਚ ਸਕਦੇ।"

ਪੰਨਾ 5:
ਉਦੇਸ਼ ਤਿੰਨ: ਉਤਪਾਦਕਤਾ ਅਤੇ ਪੈਸੇ ਦਾ ਮੁੱਲ ਵਧਾਉਣਾ
ਅਸੀਂ ਭਰਤੀ ਅਤੇ ਸਿਸਟਮ ਦੇ ਆਲੇ-ਦੁਆਲੇ ਸਟਾਫ਼ ਦੀ ਆਵਾਜਾਈ ਵਰਗੀਆਂ ਚੀਜ਼ਾਂ ਬਾਰੇ ਆਪਣੀਆਂ ਕੋਸ਼ਿਸ਼ਾਂ ਦਾ ਸੁਮੇਲ ਕਰਾਂਗੇ ਅਤੇ ਨਾਲ ਹੀ ਡੇਟਾ, ਵਿਸ਼ਲੇਸ਼ਣ ਅਤੇ ਅੰਤਰ-ਦ੍ਰਿਸ਼ਟੀਆਂ ਦੇ ਆਲੇ-ਦੁਆਲੇ ਸਾਡੀ ਮੁਹਾਰਤ ਨੂੰ ਇਕੱਠਾ ਕਰਾਂਗੇ।  ਅਸੀਂ ਇਹ ਵੀ ਜਾਂਚ ਕਰਾਂਗੇ ਕਿ ਮੌਜ਼ੂਦਾ ਸੰਯੁਕਤ ਕੰਮਕਾਜ਼ੀ ਪ੍ਰੋਗਰਾਮ ਅਜੇ ਵੀ ਉਹਨਾਂ ਚੀਜ਼ਾਂ ਦੀ ਅਦਾਇਗੀ ਕਰ ਰਹੇ ਹਨ ਜਿੰਨ੍ਹਾਂ ਦੀ ਸਾਨੂੰ ਲੋੜ ਹੈ ਅਤੇ ਸੇਵਾਵਾਂ ਵਿੱਚ ਲਗਾਤਾਰ ਸੁਧਾਰ ਕਰਨ ਲਈ ਮਿਲਕੇ ਕੰਮ ਕਰਦੇ ਹਾਂ। 

ਕੇਸ ਅਧਿਐਨ:
ਸੰਯੁਕਤ ਤੌਰ 'ਤੇ ਕੰਮ ਕਰਨ ਦੇ ਸਿੱਟੇ ਵਜੋਂ ਮਿਡ ਨੋਟਟਸ ਵਿੱਚ ਜੀਵਨ-ਦੇ-ਅੰਤ 'ਤੇ ਸੰਭਾਲ ਦੀਆਂ ਲੋੜਾਂ ਵਾਲੇ ਸੰਕਟਕਾਲੀਨ ਵਿਭਾਗਾਂ ਵਿੱਚ ਹਾਜ਼ਰੀ ਭਰਨ ਵਾਲੇ ਲੋਕਾਂ ਦੀ ਗਿਣਤੀ 5,304 (2019/20) ਤੋਂ ਘਟ ਕੇ 3,433 (2021/22) ਹੋ ਗਈ ਹੈ।
ਜੀਵਨ ਦੇ ਅੰਤ 'ਤੇ ਇਕੱਠਿਆਂ ਭਾਈਵਾਲੀ ਸੰਭਾਲ ਲੋੜਾਂ ਵਾਲੇ ਲੋਕਾਂ ਦੀ ਪਛਾਣ ਕਰਦੀ ਹੈ ਅਤੇ ਉੱਨਤ ਸੰਭਾਲ ਯੋਜਨਾਬੰਦੀ ਦੀ ਪੇਸ਼ਕਸ਼ ਕਰਦੀ ਹੈ। ਉਹਨਾਂ ਕੋਲ ਪਹੁੰਚ ਦੇ ਇੱਕ ਬਹੁ-ਅਨੁਸ਼ਾਸਨੀ ਸਿੰਗਲ ਬਿੰਦੂ ਤੱਕ ਪਹੁੰਚ ਹੁੰਦੀ ਹੈ ਅਤੇ ਫਿਰ ਉਹਨਾਂ ਨੂੰ ਸਭ ਤੋਂ ਢੁਕਵੀਂ ਸੇਵਾ ਨਾਲ ਜੋੜਿਆ ਜਾਂਦਾ ਹੈ, ਜਿਵੇਂ ਕਿ ਦਿਨ ਦੀ ਥੈਰੇਪੀ, ਦੇਖਭਾਲ ਕਰਨ ਵਾਲੇ ਦੀ ਸਹਾਇਤਾ ਜਾਂ ਘਰ ਵਿੱਚ ਸਹਾਇਤਾ ਵਿੱਚ ਹਾਸਪਾਈਸ[ਗੰਭੀਰ ਤੌਰ 'ਤੇ ਬੀਮਾਰ ਦੀ ਦੇਖਭਾਲ ਪ੍ਰਦਾਨ ਕਰਨ ਵਾਲਾ ਘਰ]।
ਇਸਦਾ ਸਿੱਟਾ 81% ਲੋਕਾਂ ਦੇ ਰੂਪ ਵਿੱਚ ਨਿਕਲਿਆ ਹੈ, ਕਿ ਉਹਨਾਂ ਨੂੰ ਇਸਨੂੰ ਹਾਸਲ ਕਰਨ ਲਈ ਸਹਾਇਤਾ ਦਿੱਤੀ ਗਈ ਹੈ,ਜਿੰਨ੍ਹਾਂ ਨੇ ਆਪਣੀ ਤਰਜੀਹੀ ਸੰਭਾਲ ਦੇ ਸਥਾਨ ਨੂੰ ਜਾਹਰ ਕੀਤਾ ਸੀ, 
ਡਾਕਟਰ ਜੂਲੀ ਬਾਰਕਰ, ਜੋ ਕਿ ਜੀਵਨ ਦੇ ਅੰਤ ਵਿੱਚ ਦੇਖਭਾਲ ਕਰਨ ਵਾਲੀ ਹੈ, ਨੇ ਕਿਹਾ: "ਮੇਰੇ ਮਰੀਜ਼ਾਂ ਵਿੱਚੋਂ ਇੱਕ ਵਿੱਚ ਐਡਵਾਂਸ ਕੈਂਸਰ ਦੀ ਪਛਾਣ ਕੀਤੀ ਗਈ ਸੀ। ਉਹ ਇਕੱਲਾ ਰਹਿੰਦਾ ਸੀ ਅਤੇ ਹਾਲਾਂਕਿ ਉਸਦਾ ਇੱਕ ਦੇਖਭਾਲ ਕਰਨ ਵਾਲਾ ਪਰਿਵਾਰ ਸੀ, ਪਰ ਜਦ ਉਹ ਆਪਣੇ ਜੀਵਨ ਦੇ ਅੰਤ 'ਤੇ ਪਹੁੰਚ ਗਿਆ ਤਾਂ ਉਹ ਉਸਦੀਆਂ ਗੁੰਝਲਦਾਰ ਸੰਭਾਲ ਲੋੜਾਂ ਦੀ ਪੂਰਤੀ ਨਹੀਂ ਕਰ ਸਕੇ। ਹਸਪਤਾਲ ਤੋਂ ਛੁੱਟੀ  ਹੋਣ 'ਤੇ, ਬਿਊਮੰਡ ਹਾਊਸ ਦੀ  ਅਦਭੁਤ ਟੀਮ ਨੇ ਉਸ ਨੂੰ ਘਰੇਲੂ ਟੀਮ ਜਾਂ ਬੈੱਡ-ਅਧਾਰਿਤ ਦੇਖਭਾਲ ਦੇ ਨਾਲ ਘਰ ਵਿੱਚ ਸਹਾਇਤਾ ਦੀ ਚੋਣ ਦੀ ਪੇਸ਼ਕਸ਼ ਕੀਤੀ। ਉਸਨੇ ਬਾਅਦ ਵਾਲੇ ਦੀ ਚੋਣ ਕੀਤੀ ਅਤੇ ਆਪਣੇ ਆਖਰੀ ਦਿਨ ਆਰਾਮ ਨਾਲ ਬਿਤਾਏ, ਦੇਖਭਾਲ ਕੀਤੀ, ਘਰੇਲੂ ਬਣੇ  ਸੂਪਾਂ ਦਾ ਅਨੰਦ ਮਾਣਿਆ ਜਿਸਨੂੰ ਉਸਨੇ ਸੁਆਦੀ ਦੱਸਿਆ ਅਤੇ  ਉਸਦੇ ਪਰਿਵਾਰ ਅਤੇ ਦੋਸਤਾਂ ਨੇ ਉਸਦੇ ਨਾਲ ਜਿੰਨਾ ਸਮਾਂ ਚਾਹਿਆ ਬਿਤਾਇਆ। ਚਮੜੀ ਦੇ ਹੇਠਾਂ ਦਵਾਈ ਨਾਲ ਉਸਦੇ ਲੱਛਣਾਂ ਨੂੰ ਚੰਗੀ ਤਰ੍ਹਾਂ ਕੰਟਰੋਲ ਕੀਤਾ ਗਿਆ ਸੀ, ਅਤੇ ਉਹ ਸ਼ਾਂਤੀ ਨਾਲ ਮਰ ਗਿਆ। ਉਸ ਦਾ ਪਰਿਵਾਰ ਉਸ ਦੇਖਭਾਲ ਲਈ ਸ਼ੁਕਰਗੁਜ਼ਾਰ ਸੀ ਜੋ ਉਸ ਨੂੰ ਮਿਲੀ ਸੀ।"

ਪੰਨਾ 6:
ਉਦੇਸ਼ ਚਾਰ: ਵਿਆਪਕ ਸਮਾਜਿਕ ਅਤੇ ਆਰਥਿਕ ਵਿਕਾਸ ਦਾ ਸਮਰਥਨ ਕਰਨਾ
ਅਸੀਂ ਵੱਡੇ ਜਨਤਕ ਖੇਤਰ ਦੇ ਸੰਗਠਨਾਂ ਵਜੋਂ ਅਤੇ ਸਾਡੀਆਂ ਯੂਨੀਵਰਸਿਟੀਆਂ ਅਤੇ ਨਿੱਜੀ ਖੇਤਰ ਵਰਗੇ ਹੋਰ ਭਾਈਵਾਲਾਂ ਨਾਲ ਮਿਲ ਕੇ ਕੰਮ ਕਰਾਂਗੇ ਤਾਂ ਜੋ ਸਾਡੀ ਅਬਾਦੀ ਲਈ ਵੱਧ ਤੋਂ ਵੱਧ ਨਿਵੇਸ਼ ਕੀਤਾ ਜਾ ਸਕੇ ਅਤੇ ਨੌਕਰੀਆਂ ਵਿੱਚ ਵਾਧਾ ਕੀਤਾ ਜਾ ਸਕੇ।  ਅਸੀਂ ਇਹ ਵੀ ਯਕੀਨੀ ਬਣਾਵਾਂਗੇ ਕਿ ਵਾਤਾਵਰਣ 'ਤੇ ਉਹਨਾਂ ਦੇ ਪ੍ਰਭਾਵ ਦੇ ਸਬੰਧ ਵਿੱਚ ਸਾਡੀਆਂ ਸਰਗਰਮੀਆਂ ਦੀ ਲਗਾਤਾਰ ਨਿਗਰਾਨੀ ਕੀਤੀ ਜਾਂਦੀ ਹੈ ਅਤੇ ਇਹਨਾਂ ਵਿੱਚ ਸੁਧਾਰ ਕੀਤਾ ਜਾਂਦਾ ਹੈ। 

ਕੇਸ ਅਧਿਐਨ:
ਨੌਟਿੰਘਮਸ਼ਾਇਰ ਹੈਲਥਕੇਅਰ ਐਨ.ਐਚ.ਐਸ ਫਾਊਂਡੇਸ਼ਨ ਟਰੱਸਟ ਨੇ ਗ੍ਰੀਨ ਇਮਪੈਕਟ ਟਿਕਣਯੋਗਤਾ ਵਿੱਚ ਪਹਿਲਕਦਮੀ ਦੀ ਵਰਤੋਂ ਸਟਾਫ, ਮਰੀਜ਼ਾਂ ਅਤੇ ਸੇਵਾ ਉਪਭੋਗਤਾਵਾਂ ਨੂੰ ਸਥਿਰਤਾ ਸੁਧਾਰ ਪ੍ਰਦਾਨ ਕਰਨ ਅਤੇ ਟਰੱਸਟ ਦੀ ਗ੍ਰੀਨ ਯੋਜਨਾ ਵਿੱਚ ਯੋਗਦਾਨ ਪਾਉਣ ਵਿੱਚ ਮਦਦ ਕਰਨ ਲਈ ਕੀਤੀ ਹੈ।
ਟਰੱਸਟ ਨੇ ਚਾਰ ਸਾਲਾਂ ਲਈ ਗ੍ਰੀਨ ਇਮਪੈਕਟ ਚਲਾਇਆ ਹੈ, ਜਿਸ ਵਿੱਚ ਕੋਵਿਡ ਦੇ ਦੌਰਾਨ ਵੀ ਸ਼ਾਮਲ ਹੈ, ਅਤੇ ਇਸ ਸਮੇਂ ਵਿੱਚ 600 ਤੋਂ ਵੱਧ ਸਟਾਫ ਅਤੇ 250 ਮਰੀਜ਼ ਅਤੇ ਸੇਵਾ ਉਪਭੋਗਤਾ ਟਰੱਸਟ ਦੇ ਅੰਦਰ ਇਸ ਸਥਿਰਤਾ ਦੇ ਕੰਮ ਵਿੱਚ ਸ਼ਾਮਲ ਹੋਏ ਹਨ, 1,200 ਤੋਂ ਵੱਧ ਵਿਅਕਤੀਗਤ ਸਥਿਰਤਾ ਕਾਰਵਾਈਆਂ ਪੂਰੀਆਂ ਕੀਤੀਆਂ ਗਈਆਂ ਹਨ।
ਲਿਨ ਵਾਕਰ, ਸਥਿਰਤਾ ਦੇ ਮੁਖੀ, ਕਹਿੰਦੇ ਹਨ: "ਗ੍ਰੀਨ ਇਮਪੈਕਟ ਵਾਤਾਵਰਣ ਦੇ ਪ੍ਰਦਰਸ਼ਨ ਵਿੱਚ ਫਰਕ ਲਿਆਉਣ, ਟਿਕਾਊ ਤਬਦੀਲੀ ਪ੍ਰਦਾਨ ਕਰਨ ਅਤੇ ਸਾਡੇ ਕਾਰਬਨ ਫੁੱਟਪ੍ਰਿੰਟ ਨੂੰ ਘੱਟ ਕਰਨ ਵਿੱਚ ਮਦਦ ਕਰਨ ਵਿੱਚ ਸ਼ਾਮਲ ਹੋਣ ਦਾ ਇੱਕ ਸ਼ਾਨਦਾਰ ਤਰੀਕਾ ਹੈ। ਟੀਮਾਂ ਭੋਜਨ, ਰਹਿੰਦ-ਖੂੰਹਦ, ਊਰਜਾ, ਯਾਤਰਾ ਅਤੇ ਜੈਵ-ਵਿਭਿੰਨਤਾ ਸਮੇਤ ਕਈ ਸਾਰੇ ਮੁੱਦਿਆਂ 'ਤੇ ਮਜ਼ੇਦਾਰ ਅਤੇ ਆਹਰੇ ਲਾਉਣ ਵਾਲੀਆਂ ਕਾਰਵਾਈਆਂ ਤੋਂ ਬਣੀ ਇੱਕ ਟੂਲਕਿੱਟ ਲਈ  ਦਸਤਖਤ ਕਰਦੀਆਂ ਹਨ, ਜੋ ਕਿ ਟਰੱਸਟ ਦੇ ਟਿਕਾਊ ਸਿਹਤ-ਸੰਭਾਲ ਪ੍ਰਦਾਨ ਕਰਨ ਦੇ ਵਿਆਪਕ ਟੀਚੇ ਦਾ ਸਮਰਥਨ ਕਰਦੀਆਂ ਹਨ।"

ਪੰਨਾ 7:
ਇੱਕ ਪੰਨੇ 'ਤੇ ਯੋਜਨਾ
ਇਹ ਨਾਟਿੰਘਮ ਅਤੇ ਨਾਟਿੰਘਮਸ਼ਾਇਰ ਇੰਟੀਗਰੇਟਿਡ ਕੇਅਰ ਸਿਸਟਮ (ਆਈਸੀਐਸ) ਦੀ ਪੰਜ ਸਾਲ ਦੀ ਰਣਨੀਤੀ ਹੈ। 
ਅਸੀਂ ਇੱਥੇ ਕਿਉਂ ਹਾਂ? ਸਾਡਾ ਸੁਪਨਾ: ਹਰ ਵਿਅਕਤੀ ਆਪਣੀ ਸਭ ਤੋਂ ਵਧੀਆ ਸੰਭਵ ਸਿਹਤ ਅਤੇ ਤੰਦਰੁਸਤੀ ਦਾ ਅਨੰਦ ਲਵੇਗਾ
ਅਸੀਂ ਕੀ ਕਰਨ ਜਾ ਰਹੇ ਹਾਂ ਅਤੇ ਸਾਨੂੰ ਕੀ ਹਾਸਲ ਕਰਨ ਦੀ ਲੋੜ ਹੈ:  
1. ਉਦੇਸ਼ ਇੱਕ: ਜਨਸੰਖਿਆ ਸਿਹਤ ਅਤੇ ਸਿਹਤ-ਸੰਭਾਲ ਵਿੱਚ ਨਤੀਜਿਆਂ ਵਿੱਚ ਸੁਧਾਰ ਕਰਨਾ
· ਅਸੀਂ ਬੱਚਿਆਂ ਅਤੇ ਨੌਜਵਾਨ ਲੋਕਾਂ ਦੀ ਸਿਹਤ, ਵਿਕਾਸ, ਸਿੱਖਿਆ ਅਤੇ ਬਾਲਗ-ਅਵਸਥਾ ਵਾਸਤੇ ਤਿਆਰੀ ਦੇ ਨਾਲ ਜੀਵਨ ਵਿੱਚ ਸਭ ਤੋਂ ਵਧੀਆ ਸ਼ੁਰੂਆਤ ਕਰਨ ਵਿੱਚ ਸਹਾਇਤਾ ਕਰਾਂਗੇ।
· ਅਸੀਂ ਗੁੱਝੀਆਂ ਬਿਮਾਰੀਆਂ ਵਾਲੇ ਕਮਜ਼ੋਰ ਬਜ਼ੁਰਗ ਲੋਕਾਂ ਦੀ ਉਹਨਾਂ ਦੀ ਸੁਤੰਤਰਤਾ ਅਤੇ ਸਿਹਤ ਨੂੰ ਬਣਾਈ ਰੱਖਣ ਲਈ ਸਹਾਇਤਾ ਕਰਾਂਗੇ।
· ਅਸੀਂ ਸਿਹਤ ਦੇ ਰਵਾਇਤੀ ਖੇਤਰਾਂ, ਉਦਾਹਰਨ ਲਈ ਮਾਨਸਿਕ ਸਿਹਤ ਅਤੇ ਸਿਹਤਮੰਦ ਜੀਵਨਸ਼ੈਲੀ ਵਾਸਤੇ 'ਹਰ ਸੰਪਰਕ ਗਿਣਤੀ ਬਣਾਓ' (ਐਮ.ਈ.ਸੀ.ਸੀ. ) ਕਰਾਂਗੇ ਅਤੇ ਹੋਰਨਾਂ ਸੇਵਾਵਾਂ ਜਿਵੇਂ ਕਿ ਵਿੱਤੀ ਸਲਾਹ ਵਾਸਤੇ ਸਾਈਨਪੋਸਟਿੰਗ ਨੂੰ ਸ਼ਾਮਲ ਕਰਾਂਗੇ ਜੋ ਲੋਕਾਂ ਨੂੰ ਉਹਨਾਂ ਵਿੱਚ ਸੁਧਾਰ ਕਰਨ ਵਿੱਚ ਸਹਾਇਤਾ ਕਰਦੀਆਂ ਹਨ

2. ਸਿੱਟਿਆਂ, ਤਜ਼ਰਬਿਆਂ ਅਤੇ ਪਹੁੰਚ ਵਿੱਚ ਨਾ-ਬਰਾਬਰੀਆਂ ਨਾਲ ਨਿਪਟਣਾ
· ਅਸੀਂ ਸਭ ਤੋਂ ਵੱਡੀਆਂ ਲੋੜਾਂ ਵਾਲੇ ਬੱਚਿਆਂ, ਨੌਜਵਾਨ ਲੋਕਾਂ ਅਤੇ ਬਾਲਗਾਂ (20% ਸਭ ਤੋਂ ਵੱਧ ਵਾਂਝੇ, ਕਮਜ਼ੋਰ ਜਾਂ ਸਮਾਵੇਸ਼ ਸਮੂਹਾਂ ਵਿੱਚ ਰਹਿਣ ਵਾਲੇ ਅਤੇ ਜਿੰਨ੍ਹਾਂ ਨੂੰ ਤੀਬਰ ਇੱਕ ਤੋਂ ਵਧੇਰੇ ਹਾਨੀਆਂ ਦਾ ਤਜ਼ਰਬਾ ਹੋ ਰਿਹਾ ਹੈ) ਦੀ ਸਹਾਇਤਾ ਕਰਾਂਗੇ 
· ਅਸੀਂ ਰੋਕਥਾਮ ਦੀਆਂ ਤਰਜੀਹਾਂ ਜਿਵੇਂ ਕਿ ਤੰਬਾਕੂ, ਸ਼ਰਾਬ, ਸਿਹਤਮੰਦ ਭਾਰ, ਮੌਖਿਕ ਸਿਹਤ ਅਤੇ ਮਾਨਸਿਕ ਸਿਹਤ ਵਿੱਚ ਧਿਆਨ ਕੇਂਦਰਿਤ ਕਰਾਂਗੇ ਅਤੇ ਨਿਵੇਸ਼ ਕਰਾਂਗੇ, ਤਾਂ ਜੋ ਸੁਤੰਤਰਤਾ ਦਾ ਸਮਰਥਨ ਕੀਤਾ ਜਾ ਸਕੇ, ਬਿਮਾਰੀ ਦੀ ਰੋਕਥਾਮ ਕੀਤੀ ਜਾ ਸਕੇ, ਜਨਮ ਦੇ ਮਾੜੇ ਸਿੱਟਿਆਂ ਅਤੇ ਦਿਲ ਦੇ ਦੌਰੇ/ਦਿਮਾਗੀ ਦੌਰੇ/ਕੈਂਸਰ/ਚਿਰਕਾਲੀਨ ਵਿਘਨਕਾਰੀ ਫੇਫੜਿਆਂ ਦੀ ਬਿਮਾਰੀ (ਸੀਓਪੀਡੀ), ਦਮਾ ਅਤੇ ਆਤਮਹੱਤਿਆ ਤੋਂ ਹੋਣ ਵਾਲੀ ਸਮੇਂ ਤੋਂ ਪਹਿਲਾਂ ਮੌਤ ਹੋ ਸਕੇ।

3. ਉਤਪਾਦਕਤਾ ਅਤੇ ਪੈਸੇ ਦਾ ਮੁੱਲ ਵਧਾਉਣਾ
· ਅਸੀਂ ਇਕੋ ਸਿਹਤ ਅਤੇ ਦੇਖਭਾਲ ਭਰਤੀ ਹੱਬ ਸਥਾਪਤ ਕਰਾਂਗੇ।
· ਅਸੀਂ ਗੁਣਵੱਤਾ ਅਤੇ ਨਿਰੰਤਰ ਸੇਵਾ ਸੁਧਾਰ ਲਈ ਇੱਕ ਸਿੰਗਲ ਸਿਸਟਮ-ਵਿਆਪਕ ਪਹੁੰਚ ਅਪਣਾਵਾਂਗੇ।
· ਅਸੀਂ ਆਪਣੇ ਸਮੂਹਿਕ ਡੇਟਾ, ਬੁੱਧੀ ਅਤੇ ਸੂਝ-ਬੂਝ ਨੂੰ ਇਕੱਠਿਆਂ ਲਿਆਵਾਂਗੇ। 
· ਅਸੀਂ ਸਾਡੇ ਬੈਟਰ ਕੇਅਰ ਫੰਡ ਪ੍ਰੋਗਰਾਮ ਦੀ ਸਮੀਖਿਆ ਕਰਾਂਗੇ।
· ਅਸੀਂ ਸਾਡੇ ਅਮਲੇ ਵਾਸਤੇ ਸਮੁੱਚੇ ਸਿਸਟਮ ਵਿੱਚ ਕੰਮ ਕਰਨਾ ਵਧੇਰੇ ਆਸਾਨ ਬਣਾ ਦੇਵਾਂਗੇ।

4. ਸਮਾਜਕ ਅਤੇ ਆਰਥਿਕ ਵਿਕਾਸ ਦਾ ਸਮਰਥਨ ਕਰਨਾ
· ਸਾਡੇ ਸਥਾਨਕ ਭਾਈਚਾਰਿਆਂ ਦੀ ਸਹਾਇਤਾ ਕਰਨ ਲਈ ਸਾਡੀ ਸਮੂਹਕ ਫ਼ੰਡ ਸਹਾਇਤਾ ਅਤੇ ਪ੍ਰਭਾਵ ਦੀ ਵਰਤੋਂ ਕਰੋ ਅਤੇ ਸਥਾਨਕ ਖੇਤਰ ਦੇ ਲੋਕਾਂ ਨੂੰ ਸਾਡੀਆਂ ਸੰਸਥਾਵਾਂ ਵਿੱਚ ਨੌਕਰੀਆਂ 'ਤੇ ਵਿਚਾਰ ਕਰਨ ਲਈ ਉਤਸ਼ਾਹਤ ਕਰੋ
· ਅਸੀਂ ਆਪਣੇ ਖੇਤਰ ਵਿੱਚ ਪ੍ਰਮੁੱਖ ਸੰਸਥਾਵਾਂ ਵਜੋਂ ਸਮਾਜਿਕ ਮੁੱਲ ਜੋੜਾਂਗੇ। 
· ਵਾਤਾਵਰਣ 'ਤੇ ਸਾਡੇ ਪ੍ਰਭਾਵ ਨੂੰ ਘੱਟ ਕਰਨ ਲਈ ਅਤੇ ਟਿਕਾਊ ਸਿਹਤ ਅਤੇ ਸੰਭਾਲ ਸੇਵਾਵਾਂ ਦੀ ਅਦਾਇਗੀ ਕਰਨ ਲਈ ਮਿਲਕੇ ਕੰਮ ਕਰਨਾ।
· ਬੱਚਿਆਂ ਅਤੇ ਨੌਜਵਾਨ ਲੋਕਾਂ ਵਾਸਤੇ ਸਿਹਤ, ਤੰਦਰੁਸਤੀ ਅਤੇ ਸਿੱਖਿਆ 'ਤੇ ਧਿਆਨ ਕੇਂਦਰਿਤ ਕਰਨ ਦੁਆਰਾ, ਅਸੀਂ ਆਉਣ ਵਾਲੀਆਂ ਪੀੜ੍ਹੀਆਂ ਵਾਸਤੇ ਰੁਜ਼ਗਾਰਯੋਗਤਾ ਅਤੇ ਜੀਵਨ ਦੇ ਮੌਕਿਆਂ ਵਿੱਚ ਸੁਧਾਰ ਕਰਾਂਗੇ

ਅਸੀਂ ਇਸਨੂੰ ਕਿਵੇਂ ਕਰਨ ਜਾ ਰਹੇ ਹਾਂ:
ਸਿਸਟਮ ਦੇ ਕੰਮ ਕਰਨ ਲਈ ਤਿੰਨ ਮੁੱਖ ਸਿਧਾਂਤ: 
· ਅਸੀਂ ICS ਦੇ ਕੇਂਦਰ ਵਿੱਚ ਸਥਾਨਕ ਲੋਕਾਂ ਦੇ ਨਾਲ ਕੰਮ ਕਰਾਂਗੇ, ਅਤੇ ਉਹਨਾਂ ਦੀਆਂ ਲੋੜਾਂ ਨੂੰ ਰੱਖਾਂਗੇ 
· ਅਸੀਂ ਸਾਡੀ ਸਥਾਨਕ ਆਬਾਦੀ ਦੀ ਸਿਹਤ ਅਤੇ ਤੰਦਰੁਸਤੀ ਵਾਸਤੇ ਅਭਿਲਾਸ਼ੀ ਹੋਵਾਂਗੇ 
· ਅਸੀਂ ਮੂਲ ਰੂਪ ਵਿੱਚ ਸਿਸਟਮ ਦੇ ਸਿਧਾਂਤ 'ਤੇ ਕੰਮ ਕਰਾਂਗੇ, ਓਪਰੇਸ਼ਨਲ ਸਿਲੋਜ਼ ਤੋਂ ਸਿਸਟਮ ਵਿਆਪਕ ਦ੍ਰਿਸ਼ਟੀਕੋਣ ਵੱਲ ਵਧਾਂਗੇ

ਤਿੰਨ ਮੂਲ ਮੁੱਲ: 
· ਅਸੀਂ ਇੱਕ ਦੂਜੇ ਨਾਲ ਖੁੱਲ੍ਹਦਿਲੇ ਅਤੇ ਈਮਾਨਦਾਰ ਰਹਾਂਗੇ 
· ਇਕੱਠਿਆਂ ਕੰਮ ਕਰਨ ਵਿੱਚ ਅਸੀਂ ਆਦਰ-ਭਰਪੂਰ ਹੋਵਾਂਗੇ 
· ਜੋ ਕੁਝ ਵੀ ਅਸੀਂ ਕਹਿੰਦੇ ਹਾਂ, ਉਸਨੂੰ ਕਰਦੇ ਹੋਏ ਅਸੀਂ ਜਵਾਬਦੇਹ ਹੋਵਾਂਗੇ ਅਤੇ ਸਹਿਮਤੀ ਹੋਈਆਂ ਕਾਰਵਾਈਆਂ ਦੀ ਪਾਲਣਾ ਕਰਦੇ ਹੋਏ, ਅਸੀਂ ਜਵਾਬਦੇਹ ਹੋਵਾਂਗੇ


ਸਫ਼ਾ 8:
ਰਣਨੀਤੀ ਦੀ ਅਦਾਇਗੀ ਕਰਨ ਲਈ ਅਸੀਂ ਆਪਣੇ ਆਪ ਨੂੰ ਕਿਵੇਂ ਵਿਵਸਥਿਤ ਕਰਾਂਗੇ 
ਸਾਰੇ ਭਾਈਵਾਲ -ਐਨ.ਐਚ.ਐਸ, ਸਥਾਨਕ ਸਰਕਾਰ, ਸਵੈ-ਇੱਛਤ, ਭਾਈਚਾਰਕ ਅਤੇ ਸਮਾਜਕ ਉਦਯੋਗ ਖੇਤਰ, ਅਤੇ ਆਈ.ਸੀ.ਪੀ ਨਾਲ ਜੁੜੇ ਹੋਰ ਅਦਾਰੇ – ਦੀ ਰਣਨੀਤੀ ਨੂੰ ਲਾਗੂ ਕਰਨ ਵਿੱਚ ਭੂਮਿਕਾ ਹੋਵੇਗੀ। ਰਣਨੀਤੀ ਦੀ ਨਿਗਰਾਨੀ ਅਤੇ ਨਿਰੰਤਰ ਸਮੀਖਿਆ ਨਾਟਿੰਘਮ ਅਤੇ ਨਾਟਿੰਘਮਸ਼ਾਇਰ ਇੰਟੀਗਰੇਟਿਡ ਕੇਅਰ ਪਾਰਟਨਰਸ਼ਿਪ (ਆਈ.ਸੀ.ਪੀ) ਦੀ ਮਲਕੀਅਤ ਹੈ, ਜੋ ਐਨ.ਐਚ.ਐਸ., ਸਮਾਜਕ ਸੰਭਾਲ, ਜਨਤਕ ਸਿਹਤ ਅਤੇ ਸਵੈ-ਇੱਛਤ, ਭਾਈਚਾਰਕ ਅਤੇ ਸਮਾਜਕ ਉੱਦਮ ਖੇਤਰ ਨੂੰ ਇਕੱਠਿਆਂ ਕਰਦੀ ਹੈ।
ਸਾਡਾ ਅਮਲਾ ਸਥਾਨਕ ਲੋਕਾਂ ਨੂੰ ਬੇਹਤਰ ਸੰਭਾਲ ਅਤੇ ਸਹਾਇਤਾ ਦੀ ਅਦਾਇਗੀ ਕਰਨ ਲਈ ਏਕੀਕਰਨ ਵਾਸਤੇ ਸਾਡੀ ਅਭਿਲਾਸ਼ਾ ਦੇ ਕੇਂਦਰ ਵਿੱਚ ਹੈ। ਅਸੀਂ ਇੱਕ 'ਇੱਕ ਕਾਰਜਬਲ' ਪਹੁੰਚ ਅਪਣਾਉਣ ਲਈ ਸਮੁੱਚੇ ICS ਵਿੱਚ ਕੰਮ ਕਰ ਰਹੇ ਹਾਂ, ਜਿਸ ਵਿੱਚ ਸਥਾਨਕ ਲੋਕਾਂ ਦੀ ਸਿਹਤ ਅਤੇ ਤੰਦਰੁਸਤੀ ਦਾ ਸਮਰਥਨ ਕਰਨ ਵਿੱਚ ਸ਼ਾਮਲ ਸਾਰਾ ਅਮਲਾ ਵੀ ਸ਼ਾਮਲ ਹੈ। ਇਹ ਸਾਨੂੰ ਰੋਕਥਾਮ ਦਾ ਸਮਰਥਨ ਕਰਨ ਅਤੇ ਵਿਅਕਤੀ-ਕੇਂਦਰਿਤ ਸੰਭਾਲ ਦੀ ਅਦਾਇਗੀ ਕਰਨ ਲਈ ਅਨੁਕੂਲਤਾ ਅਤੇ ਸਮਰੱਥਾ ਦੇ ਨਾਲ ਏਕੀਕਿਰਤ ਟੀਮਾਂ ਦਾ ਨਿਰਮਾਣ ਕਰਦੇ ਹੋਏ, ਸਾਡੇ ਸਾਰੇ ਸਿਸਟਮ ਵਿੱਚ ਹੁਨਰਾਂ ਅਤੇ ਪ੍ਰਤਿਭਾ ਦਾ ਵੱਧ ਤੋਂ ਵੱਧ ਲਾਹਾ ਲੈਣ ਦੇ ਯੋਗ ਬਣਾਵੇਗਾ। 
ਸਾਰੇ ਸਿਸਟਮ ਭਾਈਵਾਲ ਸਥਾਨਕ ਲੋਕਾਂ ਅਤੇ ਉਹਨਾਂ ਦੇ ਭਾਈਚਾਰਿਆਂ ਦੇ ਤਜ਼ਰਬੇ ਅਤੇ ਅਭਿਲਾਸ਼ਾਵਾਂ ਨੂੰ ਲਗਾਤਾਰ ਸੁਣਕੇ, ਇਹਨਾਂ ਨੂੰ ਸ਼ਾਮਲ ਕਰਕੇ ਅਤੇ ਸਮੂਹਕ ਤੌਰ 'ਤੇ ਕਾਰਜ ਕਰਕੇ ਲੋਕਾਂ ਨੂੰ ਉਸ ਸਭ ਕੁਝ ਦੇ ਕੇਂਦਰ ਵਿੱਚ ਰੱਖਣ ਲਈ ਦ੍ਰਿੜ ਸੰਕਲਪ ਹਨ ਜੋ ਅਸੀਂ ਕਰਦੇ ਹਾਂ। ਇਸ ਲਈ ਰਣਨੀਤੀ ਨੂੰ ਲਾਗੂ ਕਰਨਾ ਸਹਿ-ਉਤਪਾਦਨ ਦੀ ਪ੍ਰਕਿਰਿਆ ਦੁਆਰਾ ਸਮਰਥ ਕੀਤਾ ਜਾਵੇਗਾ। ਇਹ ਇਸ ਚੀਜ਼ ਵਾਸਤੇ ਮੂਲ ਸਥਿਤੀ ਬਣ ਜਾਵੇਗੀ ਕਿ ਸਿਹਤ ਅਤੇ ਸੰਭਾਲ ਸੇਵਾਵਾਂ ਅਤੇ ਸਹਾਇਤਾ ਦੇ ਡਿਜ਼ਾਈਨ, ਵਿਕਾਸ ਅਤੇ ਇਸਨੂੰ ਚਾਲੂ ਕਰਨ ਦੇ ਸਾਰੇ ਪੜਾਵਾਂ 'ਤੇ ਅਸੀਂ ਲੋਕਾਂ ਦੇ ਨਾਲ ਬਰਾਬਰ ਦੇ ਭਾਈਵਾਲਾਂ ਵਜੋਂ ਕਿਵੇਂ ਕੰਮ ਕਰਾਂਗੇ। 
